
				এই পাতাটির মুদ্রণ সংশোধন করা প্রয়োজন। 
রাজা ও রানী GS)
বেঞ্জী গুনে বলেছে। যুবরাজের ফঁাড়া প্রায় কেটে এসেছে । আর দেরি নেই। এবার শিগগিব রাজা হবে । হঠাৎ মাথার উপর কে তিন বার বলে উঠল “ঠিক ঠিক ঠিক' উপরে চেয়ে দেখি ডুমুরের ডালে এতবড়ো একটা টিকটিকি !
রামচরণের প্রবেশ
প্ৰথম । কী খবর রামচরণ ?
রামচরণ । ওরে ভাই, আজ একটা ব্ৰাহ্মণ এই বনের আশেপাশে যুবরাজের সন্ধান নিয়ে ফিরছিল । আমাকে ঘুরিয়ে ফিরিয়ে কত কথাই জিজ্ঞেস করলে । আমি তেমনি বোকা আর-কি ! আমিও ঘুরিয়ে ফিরিয়ে জবাব দিতে লাগলুম । অনেক খোজ করে শেষকালে চলে গেল । তাকে আমি চিত্তলের রাস্তা দেখিয়ে দিলুম। ব্ৰাহ্মণ না হলে তাকে আজ আর আমি আস্ত রাখতুম না ।
দ্বিতীয় । কিন্তু তা হলে তো এ বন ছাড়তে হচ্ছে । বেটারা সন্ধান পেয়েছে দেখছি ।
প্ৰথম । এইখানে বসে পড়ো-না ভাই রামচরণ— দুটাে গল্প করা যাক ।
রামচরণ । যুবরাজের সঙ্গে আমাদের মা-ঠাকরুন। এই দিকে আসছেন। চল ভাই, তফাতে গিয়ে বসি গে ।
[প্ৰস্থান কুমারসেন ও সুমিত্রার প্রবেশ
কুমারসেন । শংকর পড়েছে ধরা। রাজ্যের সংবাদ
নিতে গিয়েছিল বৃদ্ধ, গোপনে ধরিয়া ছদ্মবেশ । শত্রুচির ধরেছে তাহারে । নিয়ে গেছে। জয়সেন-কাছে । শুনিয়াছি
তবু সে অটল । একটি কথাও তারা পারে নাই মুখ হতে করিতে বাহির ।
সুমিত্ৰা । হায় বৃদ্ধ প্ৰভুবৎসল ! প্ৰাণাধিক
ভালোবাসো যারে সেই কুমারের কাজে সঁপি দিলে তোমার কুমারগত প্ৰাণ ।
কুমারসেন । এ সংসারে সব চেয়ে বন্ধু সে আমার, আজন্মের সখা । আপনার প্রাণ দিয়ে আড়াল করিয়া, চাহে সে রাখিতে মোরে নিরাপদে । অতিবৃদ্ধ ক্ষীণ জীৰ্ণ দেহ, কেমনে সে সহিছে। যন্ত্রণা ! আমি হেথা সুখে আছি লুকায়ে বসিয়া !
সুমিত্ৰা । उाशि या
ভাই ! ভিখারিনীবেশে সিংহাসনতলে গিয়া শংকরের প্রাণভিক্ষা মেগে আসি ।
কুমারসেন । বাহির হইতে তারা আবার তোমারে
দিবে ফিরাইয়া । তোমার পিতার রাজ্য হবে নতশির । বজ্ৰসম বাজিবে সে মর্মে গিয়ে মোর ।
চরের প্রবেশ
5s গত রাত্রে গিন্ধকূট

